
КАРАРЫ

2021 елның «21» апреленнән №8-61

Татарстан Республикасы Яңа Чишмә муниципаль районы Советының 30.10.2017 ел, 
№30-175 карары белән расланган Татарстан Республикасы Яңа Чишмә муниципаль 
районында муниципаль хезмәт турындагы Нигезләмәгә үзгәрешләр кертү хакында

«Россия Федерациясендә муниципаль хезмәт турында» 2007 елның 2 мартындагы 
25-ФЗ номерлы Федераль закон, «Коррупциягә каршы тору турында» 2008 елның 25 
декабрендәге 273-ФЗ номерлы Федераль закон, «Россия Федерациясенең аерым закон 
актларына үзгәрешләр кертү турында» 2020 елның 31 июлендәге 268-ФЗ номерлы 
Федераль закон, «Россия Федерациясенең аерым закон актларына үзгәрешләр кертү 
турында» 2020 елның 8 июнендәге 181-ФЗ номерлы Федераль закон, муниципаль хезмәт 
турында Татарстан Республикасы Кодексы, «Муниципаль хезмәт турында Татарстан 
Республикасы кодексының 28 статьясына үзгәреш кертү хакында» 2019 елның 27 
июнендәге 52-ТРЗ номерлы Татарстан Республикасы Законы нигезендә, Татарстан 
Республикасы Яңа Чишмә муниципаль районы Советы

КАРАР БИРӘ:

1. Татарстан Республикасы Яңа Чишмә муниципаль районы Советының 30.10.2017 
ел, № 30-175 карары белән расланган Татарстан Республикасы Яңа Чишмә муниципаль 
районында муниципаль хезмәт турындагы Нигезләмәгә (алга таба - Нигезләмә) 
(28.08.2018 № 40-299, 28.12.2018 № 44-259, 18.04.2019 № 48-281, 05.07.2019 № 50-303, 
21.02.2020 № 58-357, 29.04.2020 № 60-373, 04.06.2020 № 61-380, 29.12.2020 № 4-29 
үзгәрешләр белән) түбәндәге үзгәрешләр кертергә:

1) 7.2 пунктын яңа редакциядә бәян итәргә:
«7.2. Муниципаль хезмәт Вазыйфаларын биләү өчен түбәндәге квалификация 

таләпләре билгеләнә:
1) һөнәри белем дәрәҗәсенә:
Баш, төп һәм әйдәп баручы төркем вазыйфалары өчен югары белем булу;
Вазыйфаларның өлкән һәм кече төркемнәре өчен - югары белем яки урта һөнәри

белем булу;
2) муниципаль хезмәт стажына яки белгечлек, юнәлеш буенча эш стажына;



муниципаль хезмәтнең югары Вазыйфалары буенча - муниципаль хезмәт стажы 
кимендә ике ел яисә белгечлек, юнәлеш буенча эш стажы дүрт елдан да ким булмаган;

муниципаль хезмәтнең төп вазифалары буенча - бер елдан да ким булмаган 
муниципаль хезмәт стажы яки белгечлек, юнәлеш буенча ике елдан да ким булмаган эш 
стажы.

Әйдәп баручы, өлкән һәм кече төркемнәр буенча муниципаль хезмәт Вазыйфаларын 
биләү өчен муниципаль хезмәт стажына яисә биләү юнәлеше буенча эш стажына 
квалификация таләпләре билгеләнми.

Муниципаль хезмәт стажын билгеләгәндә әлеге пункт максатларында шулай ук 
дәүләт граждан хезмәте Вазыйфаларында һәм аларга тиңләштерелгән хәрби хезмәт 
Вазыйфаларында һәм федераль дәүләт хезмәтенең башка төр Вазыйфаларындагы эш 
стажы исәпкә алына.»;

2) 7.3 пунктын яңа редакциядә бәян итәргә:
«7.3. Муниципаль хезмәт Вазыйфаларын биләү өчен кирәкле белгечлек, муниципаль 

хезмәт стажына, муниципаль хезмәт Вазыйфаларын биләү өчен кирәкле әзерлек стажына 
карата квалификация таләпләре әлеге Нигезләмәнең 7.2 пунктында билгеләнгән 
муниципаль хезмәт Вазыйфаларын биләү өчен квалификация таләпләре нигезендә 
муниципаль хокукый актлар белән билгеләнә. Вазыйфаи бурычларны үтәү өчен кирәк 
булган белемнәргә һәм күнекмәләргә квалификация таләпләре муниципаль хезмәткәрнең 
һөнәри хезмәт эшчәнлеге өлкәсенә һәм төренә бәйле рәвештә, аның вазыйфаи 
Инструкциясе белән билгеләнә. Муниципаль хезмәткәрнең вазыйфаи Инструкциясе 
белән шулай ук белгечлек, әзерлек юнәлеше буенча квалификация таләпләре каралырга 
мөмкин.

Муниципаль хезмәткәрнең вазыйфаи инструкциясе тарафыннан муниципаль хезмәт 
вазыйфасын биләү өчен кирәк булган белгечлек, әзерлек юнәлеше буенча квалификация 
таләпләре каралса, белгечлек, юнәлеш буенча эш стажын исәпләгәндә әлеге белгечлек, 
юнәлеш буенча граждан (муниципаль хезмәткәр) белем алу документын һәм (яисә) әлеге 
белгечлек, әзерлек юнәлеше буенча квалификация алудан соң әлеге белгечлек буенча 
башкарылган эш чоры кертелә.

Әгәр муниципаль хезмәткәрнең вазыйфаи инструкциясе белгечлеге, әзерлек 
юнәлеше буенча квалификация таләпләре каралмаган булса, белгечлек, юнәлеш буенча 
эш стажын исәпләгәндә күрсәтелгән стажга гражданның (муниципаль хезмәткәрнең) 
муниципаль хезмәт вазыйфасын биләү өчен квалификация таләпләренә туры килә торган 
тиешле дәрәҗәдәге һөнәри белем турында документ алганнан соң, хезмәтен үтәгәндә 
муниципаль хезмәт вазыйфасы буенча вазыйфаи бурычларны үтәү өчен кирәкле 
белемнәр һәм күнекмәләр алган эш чоры кертелә.»;

3) 9.5, 9.5.1 и 9.5.2 пунктларны үз көчен югалткан дип танырга;
4) 9.6 пунктын яңа редакциядә бәян итәргә:
«9.6. «Татарстан Республикасы Яңа Чишмә муниципаль районы» муниципаль 

берәмлегенең җирле үзидарә органы, «Татарстан Республикасы Яңа Чишмә муниципаль 
районы» муниципаль берәмлегенең сайлау комиссиясе аппараты җитәкчесе булган 
муниципаль хезмәткәр, әлеге муниципаль хезмәткәрнең урынбасары, мәнфәгатьләр 
конфликтын булдырмау максатларында, муниципаль берәмлек сайлау комиссиясе 
аппаратының тиешле вазыйфасын биләп торган чорында әлеге җирле үзидарәнең 
сайланулы профсоюз органында муниципаль хезмәткәрләрнең мәнфәгатьләрен яклый 
алмыйлар.»;



5) 13.3 пунктында:
дүртенче пунктчада «хезмәт кенәгәсе» сүзләреннән соң «һәм (яисә) законнарда 

билгеләнгән тәртиптә рәсмиләштерелгән хезмәт эшчәнлеге турында белешмәләр» 
сүзләрен өстәргә;

1.4. алтынчы пунктчада «мәҗбүри пенсия иминиятенең иминият таныклыгы» 
сүзләрен «индивидуаль (шәхсиләштерелгән) исәпкә алу системасында теркәлүне 
раслаучы документ» сүзләренә алыштырырга;

6) 18.19, 18.10 һәм 18.11 пунктларын төшереп калдырырга;
7) 21.2 пунктның ундүртенче абзацында «хезмәт кенәгәсе» сүзләреннән соң 

«(булганда))» сүзен өстәргә;
8) 26.4 пунктның 2 пунктчасын яңа редакциядә бәян итәргә::
«2) законнарда билгеләнгән тәртиптә рәсмиләштерелгән хезмәт эшчәнлеге турында 

белешмәләр һәм (яки) хезмәт кенәгәсенең күчермәсе, шулай ук кирәк булганда 
муниципаль хезмәт стажын раслый торган һәм муниципаль хезмәт турында Татарстан 
Республикасы Кодексының 30 статьясында күрсәтелгән башка документларның 
күчермәләре;»;

9) 27 статьяның 27.1 пунктындагы дүртенче пунктчасын түбәндәге редакциядә бәян 
итәргә:

«4) муниципаль хезмәткәрләрнең хезмәт кенәгәләрен алып бару (булганда), 
муниципаль хезмәткәрләр тарафыннан муниципаль хезмәт узу чорында хезмәт 
эшчәнлеге турында мәгълүматлар формалаштыру һәм әлеге белешмәләрне мәҗбүри 
пенсия иминияте системасында индивидуаль (персонификацияләнгән) исәпкә алу 
турында Россия Федерациясе законнарында билгеләнгән тәртиптә, Россия Федерациясе 
Пенсия фондының мәгълүмат ресурсларында саклау өчен тапшыру;»

10) 29.11 пунктның 4 пунктчасын яңа редакциядә бәян итәргә::
«4) законнарда билгеләнгән тәртиптә рәсмиләштерелгән хезмәт эшчәнлеге турында 

белешмәләр һәм (яки) хезмәт кенәгәсенең күчермәсе яисә гражданның хезмәт (хезмәт) 
эшчәнлеген раслый торган башка документлар (хезмәт (вазыйфаи) эшчәнлеге моңарчы 
башкарылмаган очраклардан тыш);»;

11) Нигезләмәнең 1 һәм 2 кушымталарын төшереп калдырырга.
2. Әлеге карарны «Татарстан Республикасы хокукый мәгълүматының рәсми 

порталы» нда бастырырга (pravo.tatarstan.ru) һәм Яңа Чишмә муниципаль районының 
рәсми сайтында урнаштырырга (novosheshminsk.tatarstan.ru).

3. Әлеге карарның үтәлешен контрольдә тотуны Татарстан Республикасы Яңа 
Чишмә муниципаль районы Советының законлылык, хокук тәртибе һәм җирлекләрнең 
вәкиллекле органнары белән үзара хезмәттәшлек комиссиясе рәисенә йөкләргә.

Яңа Чишмә муниципаль районы 
Башлыгы В.М. Козлов


